
Annwyl Huw,

Cyfeiriaf at fy llythyr dyddiedig 1 Ebrill 2023 a anfonwyd atoch. Hoffwn roi gwybod i’r Pwyllgor
fy mod wedi rhoi fy nghydsyniad i’r Ysgrifennydd Gwladol osod Rheoliadau lechyd Planhigion
ac Amodau Ffytoiechydol (Gwyfyn Ymdeithiwr y Derw a Phlau Planhigion) (Diwygio) 2023
mewn perthynas & Chymru. Rwyf i wedi gosod Datganiad Ysgrifenedig y gellir dod o hyd iddo
yma: https://senedd.cymru/media/3jzjsg3a/ws-1d15813-w.pdf.

Mae rhan o’r Rheoliadau yn croestorri & pholisi datganoledig a bydd yn gymwys i Gymru, ac
eithrio mesurau sy’n ymwneud a Gwyfyn Ymdeithiwr y Derw, sy’n ymestyn i Gymru a Lloegr
ond sy'n gymwys o ran Lloegr yn unig. Gallai’r darpariaethau gael eu gwneud gan
Weinidogion Cymru wrth arfer ein pwerau ein hunain. Mae’r Rheoliadau yn ymestyn i Gymru,
Lloegr a’r Alban.

Gwnaed y Rheoliadau wrth arfer y pwerau a roddir gan Reoliad (EU) 2016/2031. Roedd yr

Offeryn Statudol yn ddarostyngedig i'r weithdrefn negyddol ac fe’i gosodwyd gerbron Senedd
y DU ar 2 Mai 2023, gyda dyddiad cychwyn o 24 Mai 2023.

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd « Cardiff Gohebiaeth.Lesley.Griffiths@llyw.cymru
CF99 1SN Correspondence.Lesley.Griffiths@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.


mailto:Gohebiaeth.Lesley.Griffiths@llyw.cymru
mailto:Correspondence.Lesley.Griffiths@gov.wales
mailto:SeneddDCC@senedd.cymru
https://eur01.safelinks.protection.outlook.com/?url=https%3A%2F%2Fsenedd.cymru%2Fmedia%2F3jzjsg3a%2Fws-ld15813-w.pdf&data=05%7C01%7CLloyd.Harris005%40gov.wales%7C84e735ca29dc4e06336508db4bb6c65b%7Ca2cc36c592804ae78887d06dab89216b%7C0%7C1%7C638187020615689971%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=5jUU3JerID8%2Bvvv6JvSuO1p9OF%2B0yTK%2FJycMO0%2BC0Ow%3D&reserved=0

Er mai egwyddor gyffredinol Llywodraeth Cymru yw y dylai’'r gyfraith sy’n ymwneud & materion
datganoledig gael ei gwneud a’i diwygio yng Nghymru, y tro hwn, ystyrir ei bod yn briodol i
fwyafrif o’r diwygiadau fod yn berthnasol i Gymru. Ar hyn o bryd, dim ond i ardal sy’n cwmpasu
ardal Llundain y mae’r prif newidiadau a gyflwynir yn y Rheoliadau (y newidiadau sy’n
ymwneud a Gwyfyn Ymdeithiwr y Derw) yn berthnasol. Mae’r newidiadau eraill yn y
Rheoliadau yn fan a thechnegol eu natur. Byddai diwygio deddfwriaeth bresennol sydd ar
gyfer Prydain Fawr gyfan yn ogystal ag unrhyw wahaniaethau mewn rheoliadau rhwng Cymru
a Lloegr yn achosi mwy o ddryswch a phwysau ar gyrff a diwydiannau cyflenwi. Y tro hwn,
rwyf o’'r farn nad y ffordd fwyaf priodol o roi effaith i'r newidiadau angenrheidiol fyddai deddfu
ar wahan i Gymru ac na fyddai hyn ychwaith yn ddefnydd doeth o adnoddau Llywodraeth
Cymru gan ystyried blaenoriaethau pwysig eraill.

O ganlyniad felly, rwyf wedi rhoi fy nghydsyniad i'r Rheoliadau hyn. O ran y mater hwn, nid
oes gwahaniaethau polisi rhwng Llywodraeth Cymru a Llywodraeth y DU.

Yn gywir

